
CONVOCATORIA EXTRAORDINARIA DE SELECCION DE PROXECTO AUDIOVISUAL
A FINANCIAR

PARA A REALIZACION DUN CAPITULO AUTOCONCLUSIVO EN FORMATO
SITCOM
“ASTURIAS E GALICIA CREAN FICCION”

A Corporacién de Radio e Televisidon de Galicia (CRTVG) acordou levar a cabo, xunto coa
Radiotelevisién do Principado de Asturias (RTPA), unha convocatoria publica para a seleccion dun
proxecto audiovisual pioneiro que supdn unha ponte cultural entre Asturias e Galicia a través da
ficcion televisiva, promovendo a colaboracion creativa entre profesionais de ambas comunidades
auténomas. Esta convocatoria pretende ser unha semente, e ten a sla base no convenio asinado
por ambas entidades con data do 24 de xaneiro de 2025.

A producion do proxecto seleccionado sera contratada por RTPA e CRTVG baixo a
modalidade de contrato de encargo de producion.

A convocatoria conta coa seguinte mision, vision e valores.
Mision

A mision é desenvolver un proxecto audiovisual en formato sitcom, que discorra
argumentalmente entre Asturias e Galicia, e que poida servir como experiencia piloto.
Vision

Esta convocatoria busca converterse nun modelo de referencia para a colaboracion
entre ambas radiotelevisions, establecendo un estandar de calidade na producion da ficcion
televisiva que combine o local coa posibilidade da sla explotaciéon comercial no ambito
internacional. Propiciando un ecosistema creativo que promova o intercambio de
cofiecementos e talento en ambos territorios.

Valores

En relacion cos valores, destacamos entre eles, a orixinalidade, a excelencia
creativa, 0 compromiso coa calidade narrativa e técnica, a identidade cultural de ambos
territorios, o fomento da aprendizaxe mutua e das experiencias compartidas, a medicion do
impacto cultural e o retorno social, asi como a responsabilidade medioambiental.

A presente convocatoria destinarase un total de cincuenta mil euros (50.000 € IVA non
incluido). Por tanto, a achega de cada television sera de 25.000 € (IVA non incluido).

En virtude do exposto e para o cumprimento do ditos fins, conforme aos principios de
publicidade, libre concorrencia e obxectividade, disponse:

1. OBXECTO

E obxecto do presente documento convocar para o ano 2025, en réxime de concorrencia
competitiva € con respecto aos principios de publicidade, libre concorrencia e obxectividade, o
procedemento para a seleccion dun proxecto que sera contratado por RTPA e CRTVG na
modalidade de encargo de producion; asi como establecer as bases e requisitos que rexeran a
convocatoria € a correspondente adquisicion de dereitos.

2. PUBLICACION

A presente convocatoria e bases, asi como a resolucion do procedemento, seran
publicadas na paxina web de RTPA, http://www.rtpa.es, e CRTVG
https://www.crtvg.es/gl/crtvg/portal-de-transparencia/actividade-corporativa/contratos-e-
convenios/contidos-audiovisuais, sen prexuizo dos medios complementarios de difusidon que a
radiotelevision publica estime utilizar.

3. REXIME E NATUREZA XURIDICA

A participacion directa de RTPA e CRTVG na producion da obra audiovisual obxecto da
presente convocatoria realizarase en réxime de Dereito Privado. As relacions xuridicas xurdidas pola
formalizacion do correspondente contrato teran natureza privada e rexeranse polo disposto no Texto
Refundido da Lei de Propiedade Intelectual e as demais disposicions complementarias que resulten
de aplicacion, asi como polas normas de Dereito Privado.

4. CONDICIONS DA OBRA AUDIOVISUAL QUE PODE CONCORRER A PRESENTE
CONVOCATORIA

4.1 Podera ser obxecto de producién financiada, en réxime de encargo de producion, a
realizacion dunha OBRA AUDIOVISUAL que atenda &s caracteristicas e tematica que se expofien
a continuacion:

Realizacion dun capitulo dunha OBRA AUDIOVISUAL en formato sitcom (de polo menos 30
minutos de duracion). A sitcom ou situation comedy € un formato de ficcion televisiva
caracterizado por episodios autoconclusivos de curta duracion, que desenvolven situacions
humoristicas recorrentes a partir dun conxunto de personaxes e localizacions. O elenco
actoral debera ser de ambos territorios, de forma equilibrada.

4.2 REQUISITOS DA PRODUCION A REALIZAR:

Este conxunto de requisitos ten como obxectivo garantir a produciéon dunha sitcom de
calidade, que reflicta a diversidade cultural e linglistica de Asturias e Galicia, promova
valores sociais positivos e cumpra cos estandares técnicos e éticos dunha radiotelevision
publica.

Valorarase especialmente aquelas obras que logren combinar o humor caracteristico da
sitcom con mensaxes positivos e construtivos.


http://www.rtpa.es/
https://www.crtvg.es/gl/crtvg/portal-de-transparencia/actividade-corporativa/contratos-e-convenios/contidos-audiovisuais
https://www.crtvg.es/gl/crtvg/portal-de-transparencia/actividade-corporativa/contratos-e-convenios/contidos-audiovisuais

1. Cualificacién por idades:

A obra debera ser apta para todos os publicos ou, no seu defecto, non
recomendada para menores de 7 ou 12 anos.

2. Lingua:

A producién debera levarse a cabo utilizando maioritariamente as linguas propias
de Asturias e Galicia, cun minimo do 80% dos didlogos nestas linguas. Ademais,
garantirase un equilibrio no uso de ambas linguas ao longo do capitulo, asegurando
que ningunha predomine de maneira significativa sobre a outra.

3. Contidos:

Non se fomentaran habitos nocivos ou non saudables. En particular, non se
permitira 0 consumo de tabaco, cigarros electrénicos ou alcol cunha graduacion
superior a 20 graos en pantalla.

A producién utilizara en todo momento unha linguaxe non sexista, evitando o uso
do masculino como xenérico.

Evitaranse estereotipos, promovendo unha representacion equiliborada e
respectuosa das persoas.

Valorarase a vinculacion cultural e social do proxecto cos territorios de Asturias e
Galicia, tendo presentes 0s principios e criterios de programacion.

4. Emprazamento publicitario:

No caso de incluir emprazamento publicitario, este deberda ser aprobado
previamente polas cadeas e cumprir coas normativas vixentes en materia de
publicidade. Non podera aparecer ningunha marca ou nome comercial en pantalla
en caso contrario.

5. Compromiso social e sustentabilidade:

A producion debera estar comprometida cos criterios de igualdade de
oportunidades, fomento da economia local, sustentabilidade ambiental e
mobilidade sostible. Valorarase a implementacion de practicas sostibles durante a
rodaxe.

6. Accesibilidade:

A obra debera incluir subtitulado (arquivo STL). Valorarase a inclusion de
audiodescricion e version en lingua de signos, co fin de garantir a accesibilidade
para persoas con discapacidade visual e/ou auditiva.

7. Equipo técnico e artistico:

O elenco actoral principal debera estar composto por un minimo de 4 persoas,
garantindo unha representacion equilibrada de ambas comunidades autbnomas.

Valorarase a vinculacion e a representacion equilibrada do equipo cos territorios de
Galicia e Asturias.

Os roles principais (direccion, guidn e producion) deberan ter unha dedicacion a
tempo completo durante o periodo de preproducion e producion, salvo casos de
forza maior.

O persoal de RTPA ¢ CRTVG non podera formar parte do equipo técnico e/ou
artistico. Asi mesmo, debera respectarse a lexislacion referente as
incompatibilidades correspondentes ao sector publico.

8. Lugar e sistema de gravacién:

O lugar de rodaxe debera estar localizado no territorio de Asturias e/ou Galicia,
sendo suficiente con que se desenvolva nun dos dous territorios.

A producioén debera realizarse utilizando un sistema de gravacion multicamara, cun
minimo de tres camaras simultaneas, para garantir a calidade técnica e a dinamica
visual propias dunha sitcom.

9. Materiais principais, duracién e especificaciéns técnicas:
A obra debera ter unha duracion minima de 30 minutos.

O formato de entrega deberda cumprir as especificacions técnicas de RTPA e
CRTVG.

Especificaciéns técnicas CRTVG

Formato de video

e Resolucion: 1920 x 1080

e Frecuencia de cadros: 50 fs

e Mostraxe: 4:2:2

e Bits de cuantificacion: 10

e Encapsulado: MXF OP-1a

e Codec de video: XAVC Long Gop 50
e Taxa binaria: 50 Mbps

Formato de audio

e Codificacion: PCM lineal. Estéreo ou canles mono.
e Bits por mostra: 24
e Frecuencia de mostraxe: 48 kHz
e Nivel de sonoridade nas pistas de programa (EBU R128): -23.0 LUFs
o Nivel de referencia: -18 dBFS (1 kHz)
e Nivel de pico maximo: -1 dBT
Canles de audio:

e Canle 1 L: Programa Version Galega segundo norma EBU-R128
e Canle 2 R: Programa Version Galega segundo norma EBU-R128

Canle 3 L: Programa Version Galega segundo norma EBU-R128

Canle 4 R: Programa Version Galega segundo norma EBU-R128

Canle 5 L: Banda Internacional (M+E) ou Stem de efectos segundo o tipo de programa
Canle 6 R: Banda Internacional (M+E) ou Stem de efectos segundo o tipo de programa
Canle 7 L: Stem de didlogos (inclue locuciéns, voces en OFF, entrevistas, etc.)

Canle 8 R: Stem de dialogos (inclde locucions, voces en OFF, entrevistas, etc.)

Canle 9 L: Stem de musicas

Canle 10 R: Stem de musicas

Especificaciéns técnicas RTPA

Formato de video

Ficheiro Unico XDCAM HD422, 1080 50i ou disco professional disc.
[MPEG2 422P@HL LongGOP, 1080 50i 50 Mbps] encapsulado en MXF-OP1a.

Formato de audio: O audio sera PCM 48 kHz 24 bit.

Canles de audio:

e Canle 1: Programa estéreo L

o (Canle 2: Programa estéreo R

e Canle 3: Version orixinal estéreo L

e Canle 4: Version orixinal estéreo R

e Canle 5: Audiodescricion, ou silencio
e Canle 6: Silencio

e Canle 7: Totais e locucion

e Canle 8: Ambiente e efectos

10. Materiais adicionais:

a. Materiais promocionais: A entrega da obra deberd incluir materiais promocionais que
faciliten a sua difusion, tales como:

O guidon completo

A lista de didlogos

O dossier de prensa

Un xogo de fotos promocionais
Un tréiler para promocion

b. Documentacién técnica e accesibilidade

Un ficheiro XML coa metadata ou informacion basica da producién no modelo
normalizado de cada television.

Un Cue-sheet coa informacion detallada das musicas utilizadas na obra.

Un ficheiro STL co subtitulado para persoas xordas, garantindo a accesibilidade.

c. Guia de alfabetizacién audiovisual

Incluirase unha guia de alfabetizacion audiovisual dirixida a audiencia, con especial
atencion as persoas mais novas, que facilite a comprension e a andlise dos
contidos da obra. Esta guia tera como obxectivo servir como ferramenta de apoio
para a comunidade educativa, abordando temas como 0 uso do humor na narrativa
audiovisual e 0s valores sociais presentes na obra.

Todos 0s materiais deberan cumprir coas especificacions técnicas requiridas polas cadeas
de television.

11. Prazos de entrega:

Entrega da version definitiva do guidn: antes do 31 de agosto.

Entrega da obra finalizada: antes do 20 de decembro de 2025.

Lugar e forma de entrega: RTPA e CRTVG (seguindo as indicaciéns establecidas no
apartado 4.2.-9).

12. Orzamento:

A producion debera presentar un orzamento detallado que inclla os custos de
preproducion, producion e posproducion. Valorarase a eficiencia no desefio de
producion.

A empresa produtora asumird a remuneracion por todos o0s conceptos e
prestacions que se obriga a achegar para a realizacion da obra audiovisual, incluida
a cesion dos dereitos sobre a idea orixinal, o formato, a obra audiovisual resultante,
as retribucions artisticas, musicais, e todos os compromisos e obrigas de calquera
outro tipo, sen excepcion, que asuma a empresa produtora en virtude do contrato
de encargo de producion.

A convocatoria implica o financiamento do 100 % do custo da producion (polo que
a OBRA AUDIOVISUAL non podera recibir nin ter recibido axuda e/ou subvencion
publica). En compensacion polo prezo pactado, RTPA e CRTVG adquiriran en
exclusiva 0s seguintes dereitos con facultade de cesion a terceiros:

O dereito a explotar en exclusiva e por tempo ilimitado os dereitos de propiedade
industrial derivados da obra audiovisual e de cada un dos elementos caracteristicos
que aintegran, incluindo o titulo e as posibles obras derivadas da mesma para todo
o0 universo. Os dereitos resultantes desta estipulacion comprenden calquera
desenvolvemento sen excepcion, desde obras ou contidos relacionados coa OBRA
AUDIOVISUAL en sistemas interactivos e en sistemas en lifa (en particular,
Internet).

Os dereitos sobre a idea orixinal e o formato da obra audiovisual, asi como o dereito
a explotar en exclusiva, sen ningunha limitacion de caracter temporal nin
xeogréfico, a totalidade dos dereitos sobre 0s mesmos, considerando incluidos
dentro deles os dereitos de uso en sentido amplo, reproducion,

distribucion, comunicacion publica, posta a disposicion do publico (disposicion
interactiva) e transformacion (traducion, dobraxe, subtitulado e obras derivadas
incluidas) en relacion con calquera elemento de propiedade intelectual ou
industrial da OBRA AUDIOVISUAL

Estes dereitos adquironse coa facultade de cesion a terceiros.

c) Os dereitos de explotacion sobre a obra audiovisual que se indican a
continuacion con caracter exclusivo, sen limites temporais ou xeogréficos e 1.
con facultade de cesioén a terceiros.

1. Dereito de comunicacion publica e posta a disposicion do publico da obra
a través de todas as modalidades de explotacion que se cofiezan ou poidan
cofiecerse no futuro. A titulo meramente enunciativo € non taxativo citanse:
proxeccion en sala cinematogréfica, television lineal en aberto e gratuita,
simulcasting, catch up, servizo de videogravacion remota (NPVR), Video-On
Demand, péxinas web, App, Plataformas OTT (gratuitas ou de pago en
calquera modalidade), Plataformas de comparticion de contidos, paxinas de
redes sociais; e para a sua recepcion a través das suas canles de television e
mediante todo tipo de dispositivos: Smart-TV, STB, televisions con STB
integrado, smartphones, tabletas, PC, consolas, reprodutores Blu-ray
conectados, ou calquera outro dispositivo que poida ser capaz de prover
acceso a servizos de television.

2. Dereito de reproducion da OBRA, para comunicacion publica e a obtencion
de copias para a sua posterior distribucion.

3. Dereito de distribucion e de explotacion videografica, incluindo venda,
alugueiro, préstamo ou calquera outra formula ou modalidade xuridica.

4. Dereito de transformacion, co alcance necesario para a traducion, dobraxe
e subtitulado a calquera idioma, para facer cortes na montaxe da OBRA, para
anunciar a emision da OBRA e/ou promocionar RTPA e CRTVG, asi como para
a sincronizacion de imaxes e producion de programas derivados, asi como
para a insercidon de publicidade.

5. Dereitos de explotacion comercial sobre a OBRA e sobre todos os elementos
orixinais e creativos da mesma para a sua explotacion secundaria, incluindo, a
titulo meramente enunciativo, 0 merchandising, a producién fonogréfica,
editorial e a comercializacion de produtos e servizos a través de terminais ou
de Internet.

6. Dereitos de explotacion publicitaria sobre a OBRA con toda a amplitude
admisible, isto €, sen mais restricions que as limitacions imperativamente
establecidas por lei.

7. Correspondenlle a RTPA e CRTVG, na sua condicion de PRODUCTOR,
todos os ingresos que poidan asociarse & obra, asi como os dereitos de
remuneracion que, respecto da OBRA, poidan proceder de entidades de
xestion colectiva.

4.3 PRINCIPIOS E CRITEIROS DE PROGRAMACION.
En calquera caso, as obras audiovisuais deberan respectar os principios € criterios de
programacion de RTPA, que se poden consultar na web de RTPA
https://corporativo.rtpa.es/pdf/20170420-criterios-principios-programacion.pdf
PRINCIPIOS E CRITERIOS DE PROGRAMACION DO ENTE PUBLICO DE
COMUNICACION DO PRINCIPADO DE ASTURIAS (Aprobados polo Consello de
Administracion na sua reunion de data 23 de xaneiro de 2006 e informado polo Consello
de Comunicacion). Asi como os correlativos de CRTVG, CRITERIOS REITORES DA
DIRECCION EDITORIAL DA CORPORACION RADIO E TELEVISION DE GALICIA, S.A.
(https://crtvg.gal/documents/2915657/2918050/CRITERIOSREITORES.pdf/18dce314-
ab20-b0ac-8d90-70e5ef71c087?t=1687353471313).

A producién respectara e cumprird toda a normativa vixente aplicable, dentro da
que se enmarca a actividade audiovisual (normativa laboral, proteccion de datos,
propiedade intelectual, propiedade industrial, dereitos de imaxe, prevencion de riscos
laborais, asi como calquera outra aplicable).

5. IMPORTE MAXIMO E ORZAMENTO TOTAL DA PRODUCION

O importe maximo da produciéon non podera superar os cincuenta mil euros (50.000 € (IVE
non incluido) conforme ao total da achega das partes.

6.- SOLICITANTES

Poderan participar na presente convocatoria as persoas fisicas ou xuridicas que
rednan 0s seguintes requisitos:

1.- Ser produtor ou produtora audiovisual independente establecido nun Estado
membro da Unidn Europea ou do Espazo Econémico Europeo, na definicion dada polo
artigo 112 da Lei Xeral de Comunicacion Audiovisual.

2.- Ser titular dos dereitos de explotacion que seran cedidos a RTPA e CRTVG nos
termos indicados no apartado 4.2, no caso de resultar seleccionado o proxecto.

3.- Estar ao corrente das suas obrigas tributarias co Estado e coa Comunidade
Auténoma do Principado de Asturias e Galicia, asi como das obrigas coa Seguridade Social.

No suposto de cotitularidade na producion dunha obra audiovisual, a solicitude de
participacion na convocatoria debera ser presentada por todas as persoas cotitulares.

7.- PRESENTACION DE SOLICITUDES. DOCUMENTACION A PRESENTAR

7.1 As solicitudes presentaranse a través da Web de RTPA http://www.rtpa.es e da web
da CRTVG http://www.crtvg.gal

Para a presentacion de solicitudes deberan terse en conta os seguintes criterios:

a) SO se admitira un maximo dunha solicitude por cada produtor audiovisual
independente, sexa persoa fisica ou xuridica; non admitindose a concorrencia
adicional a do solicitante, doutras empresas vinculadas. Entenderase para estes
efectos como empresas vinculadas aquelas persoas xuridicas nas que concorran
0S MesmOos SOCios ou participes xa sexa total ou polo menos no 25% do capital

8


https://corporativo.rtpa.es/pdf/20170420-criterios-principios-programacion.pdf
https://crtvg.gal/documents/2915657/2918050/CRITERIOSREITORES.pdf/18dce314-ab20-b0ac-8d90-70e5ef71c087?t=1687353471313
https://crtvg.gal/documents/2915657/2918050/CRITERIOSREITORES.pdf/18dce314-ab20-b0ac-8d90-70e5ef71c087?t=1687353471313
http://www.rtpa.es/
http://www.crtvg.gal/

social ou dos fondos propios; ou que pertenzan a0 MesmMo grupo societario, Nos
termos recollidos no artigo 42 do Cdédigo de Comercio; ou respecto das cales
exista, xa sexa como matriz ou como filial, unha relaciéon de dominio efectivo, directo
ou indirecto.

b) O orzamento debera incluir os custos laborais e a cesidon de dereitos de
propiedade intelectual, ou industrial se € o caso. En relacion cos custos laborais
para a elaboracion do orzamento, deberanse ter en conta, en calquera caso, 0s
convenios colectivos que resulten aplicables, asi como a normativa laboral vixente.

7.2 Documentacioén a presentar:

1°. Documentacién da empresa. Ficha de rexistro da proposta e declaracion responsable,
tanto de estar dada de alta no Imposto de Actividades Econdmicas (IAE) no epigrafe
correspondente a empresas de producion audiovisual, como de non estar incursa en
prohibicidns para contratar co sector publico, conforme ao modelo que se incorpora como
ANEXO |.No caso de subcontratacion, debera achegarse a declaracion responsable da
empresa subcontratista, que en ningun caso podera superar 0 50%.

2°. Dossier do proxecto. Este dossier incluira os seguintes anexos (ANEXO Il a V):

ANEXO Il. ORZAMENTO (seguindo o modelo da convocatoria).

O calculo realizarase sen IVE por partida. O orzamento debera respectar o convenio
colectivo aplicable. O equipo humano e artistico debera estar contemplado no
orzamento. O beneficio industrial da empresa produtora non podera superar o 10%.

ANEXO IIl. PLAN DE PRODUCION

Cronograma de preproducion, producion, posproducion, que inclia datas de
entrega (0 cronograma debera ter en conta as bases da convocatoria).

ANEXO IV. DESCRICION DO PROXECTO

1. Presentacion descritiva e motivada do formato sitcom, incluindo ficha técnica e
cualificacion por idades. A obra debera ser apta para todos os publicos ou, no seu
defecto, non recomendada para menores de 7 ou 12 anos.

2. Tagline. Frase coa que se poderia definir o proxecto.
3. Sinopse curta (maximo 4 lifas) e sinopse longa (maximo 30 lifas).

Arquitectura narrativa (que incluira a descricion dos tres actos, asi como o desglose
coa densidade de momentos humoristicos ou chistes). A cabeceira ou opening tera
unha duracion inferior a 15 segundos.

Guiodn literario e técnico.
Biblia de personaxes.

Estratexia transmedia do proxecto.

© N o O

Metodoloxia de traballo que inclia os tempos de preproducion, os ensaios técnicos
e actorais, asi como as xornadas de gravacion e posproducion de imaxe e son
(maximo 1 paxina).

9. Lina gréfica, tratamento audiovisual e criterios de realizacion.
10. Localizaciéns
11, Dossier das producions anteriores da produtora (maximo 1 paxina)

ANEXO V. MEDIOS TECNICOS E HUMANOS APORTADOS POLA PRODUTORA

¢ Relacion de equipamento técnico (debe incluir relacion detallada, incluindo a referencia
ou 0 modelo).

¢ Relacion de equipo humano técnico e artistico (debe incluir relacion detallada das persoas
que conforman o equipo, nome, roles e traxectoria profesional). Maximo 2 paxinas.

O elenco actoral debera estar composto por un minimo de 4 persoas, garantindo unha
representacion equilibrada de ambas comunidades auténomas.

O dossier presentarase en PDF e incluirda cada anexo (coa sta numeracion e nome). Asi
mesmo, levara un pé de paxina co nome da produtora e o titulo da obra en mailsculas (tamafo de
fonte 10). A orientacion da paxina do PDF sera preferiblemente en horizontal, sen mesturar
orientacions de paxinas.

8.- LUGAR E FORMA DE PRESENTACION

A solicitude, xunto coa documentacion requirida, presentarase a través do rexistro creado
ao efecto accesible a través da web de RTPA. A hora e data limite de presentacion das solicitudes
serd as 23:59 horas do 30 de abril de 2025.

Aquelas solicitudes que non sexan presentadas no prazo e lugar indicados seran excluidas.

9.- VALORACION DOS PROXECTOS

9.1.- Para a andlise e valoracion das solicitudes, constituirase unha Comisiéon de Valoraciéon
coa seguinte composicion:

.-A directora de Antena de RTPA, en calidade de presidenta.

-O director de Contidos de CRTVG, en calidade de vicepresidente, ou a persoa na que
delegue.

.-A xefa de Contidos de CRTVG.

.-A xefa de Producién de Programas de RTPA, que actuara como secretaria da Comision,
con voz e voto.

A Comisién de Valoracion estara validamente constituida cando se atopen presentes mais da
metade dos seus integrantes, de forma presencial ou telematica. Os seus acordos adoptaranse por
unanimidade. Por razéns de forza maior, os integrantes da Comision poderan

delegar a sUa presenza na mesma. A Comisidon de Valoracion podera asesorarse ou solicitar
informes complementarios aos profesionais dos seus respectivos departamentos.

A Comisidbn podera solicitar das persoas interesadas cantas aclaracions, informacion ou
documentacion complementaria sexan necesarias para a correcta valoracion dos proxectos. Asi
mesmo, podera establecer sesidns de pitching nas que os directores ou directoras ou produtores e
produtoras dos proxectos presentados poderan expofier e defender a sla proposta cun periodo de
tempo maximo preestablecido. A resolucion tera lugar, e comunicaraselles as persoas interesadas,
antes do 15 de xullo de 2025, salvo que por causas xustificadas sexa necesario ampliar ese prazo
nun mes natural.

9.2.- Criterios de valoraciéon. A Comision de Valoracion podera propofier a exclusion daquelas
solicitudes sobre proxectos cuxa tematica ou contido non se correspondan, sexan inadecuados ou
contrarios ao obxecto da Convocatoria ou aos principios e criterios de programacion de ambas
entidades. O resto das solicitudes seran valoradas conforme aos seguintes criterios:

1. Calidade da proposta, presentacion descritiva e motivada do proxecto, tratamento
audiovisual, criterios de realizacion, metodoloxia e estratexia transmedia, ata 50 puntos.
A Comisién valorara que a memoria do proxecto contefia toda a informacién solicitada, asi
como que tefha o suficiente desenvolvemento para proceder a sua analise.

2. Calidade do guion literario e técnico, ata 25 puntos.
Valorarase o ritmo, 0s puntos de xiro, a coherencia narrativa.

3. Orixinalidade, arquitectura narrativa, densidade humoristica, variedade dos recursos
comicos, ata 25 puntos.

4. Orzamento equilibrado: valorarase a adecuacion, coherencia e equilibrio do orzamento, ata
10 puntos.O beneficio industrial non podera superar o 10% do custo do proxecto.
O orzamento debera ter en conta o estrito cumprimento do Estatuto dos Traballadores, os
convenios colectivos e demais normativa que resulte aplicable. Asi mesmo, debera incluir o
orzamento por xornada no caso de que a contratacidon non sexa por unidade mes.

5. Equilibrio do equipo humano vinculado coas comunidades auténomas do Principado de
Asturias e Galicia: ata 20 puntos (a sua valoracion realizarase conforme ao declarado pola
empresa produtora no Anexo I).

Considerarase que tefien vinculacidon as persoas naturais, residentes ou vinculadas
profesionalmente nos territorios mencionados. Entenderase por vinculacion profesional
aquelas persoas que desenvolveran dous traballos con anterioridade en Asturias e/ou
Galicia.

e Se 0 100% do equipo estda composto de forma equilibrada por persoal vinculado con
Asturias e Galicia cunha proporcion entre 0 40% e 60% entre ambos territorios: 20
puntos

e Se o0 100% do equipo esta composto por persoal vinculado con Asturias € Galicia, pero
non garda a proporciéon anterior: 15 puntos

e Seentre 0 80% e menos do 100% do equipo esta composto de forma equilibrada por
persoal de Asturias e Galicia cunha proporcion entre 0 40% e 60% de ambos territorios:
10 puntos

e Seentre 0 80% e menos do 100% do equipo esta composto por persoal de Asturias e
Galicia, pero non garda a proporcion anterior: 5 puntos.

6. Traxectoria profesional das persoas que integran o equipo de direccion e guion: ata 10
puntos.

7. Criterios sociais: ata 20 puntos (a sua valoracion realizarase conforme ao declarado pola
empresa produtora no Anexo I).

a) Presenza equilibrada de homes e mulleres nos postos de direccion: 5 puntos. Contar
con, polo menos, un 40% de mulleres nos postos de direccion das diferentes categorias
profesionais.

b) Incorporar ao proxecto, polo menos, unha persoa con discapacidade cun grao igual
ou superior ao 33 % recofecido como tal polo organismo competente: 5 puntos.

¢) Inclusion dun plan de medidas sostibles, que impliquen a asuncion de criterios de
sustentabilidade en cada fase da rodaxe: 5 puntos.

d) Incorporacion de audiodescricion e version con lingua de signos: 5 puntos.

A Comision de Valoracion elaborara unha proposta de aprobacion do proxecto seleccionado,
que incluira a valoracion realizada dos proxectos presentados conforme aos criterios anteriormente
€eXpostos.

A convocatoria podera quedar deserta no caso de que a calidade dos proxectos presentados
non cumpra 0s requisitos expostos, ou non alcance como minimo 25 puntos do apartado primeiro
dos criterios de valoracién ou ningun deles acade os 50 puntos en total.

9.3.- Resolucion

Unha vez realizada a valoracion, a Comision elevara & Direccion Xeral de RTPA e ao Consello de
Administracion de RTPA o informe proposta, asi como & Direccidon Xeral de CRTVG, no que conste:

o A clasificacion, por orde de puntuacion (de maior a menor) dos proxectos presentados.

o A proposta seleccionada.

Correspodndelle ao Consello de Administracion e a Direccion Xeral de RTPA, asi como a
Direccion Xeral de CRTVG, o exame conxunto da proposta formulada pola Comision de Valoracion
e resolver sobre as solicitudes, podendo asumir a proposta elevada desde a Comisidn de Valoracion
ou separarse motivadamente da mesma.

No caso de que non se aprobe a citada proposta por unanimidade, procedera a declararse
deserta a convocatoria.

O acordo polo que se resolva a presente convocatoria sera ditado pola Direccion Xeral de
RTPA e CRTVG, e o Consello de Administracion de RTPA, e publicarase nas paxinas web de cada
unha delas; comunicaraselles aos solicitantes a través do correo electréonico asignado no rexistro.
No referido acordo especificarase o proxecto seleccionado e a relacion dos proxectos presentados
non seleccionados.

10.- DOCUMENTACION A PRESENTAR POLOS PROXECTOS SELECCIONADOS

A produtora seleccionada dispora dun prazo de tres dias naturais para comunicar a sua
aceptacion e debera completar, dentro dos dez dias naturais seguintes ao da notificacion do acordo
de financiamento, a documentacion seguinte:

A.- Documentos que acrediten a personalidade do solicitante.
Se o solicitante fose persoa xuridica, a personalidade acreditarase mediante a presentacion
da escritura de constitucion ou modificacion, se é o caso, debidamente inscrita no Rexistro
Mercantil cando este requisito sexa esixible segundo a lexislacion mercantil aplicable. Se
dito requisito non for esixible, a acreditacion da capacidade de obrar realizarase mediante
a escritura ou documento de constitucion, estatutos ou acta fundacional, nos que consten
as normas polas que se regula a sua actividade, inscritos, se é o caso, no correspondente
Rexistro oficial.

Para os empresarios individuais e as persoas fisicas sera obrigatoria a presentacion da
fotocopia lexitimada notarialmente ou compulsada, do DNI ou do documento que, se é o
caso, 0 substitla regulamentariamente. Asi como copia do ultimo recibo da alta de
autdbnomos xunto cunha declaraciéon de non terse dado de baixa.

B.- Documentos que acrediten, se €& 0o caso, a representacion.
Os que soliciten en nome doutro presentaran a escritura, documento ou poder bastante ao
efecto que acredite a sua representacion e fotocopia lexitimada notarialmente ou
compulsada do seu DNI ou do que, se é 0 caso, o substitlia regulamentariamente.

C.- Acreditacion de estar ao corrente das obrigas tributarias e coa Seguridade Social;

1.- Imposto sobre Actividades Econdmicas: Alta no epigrafe correspondente a empresas
de producion audiovisual, referida ao exercicio corrente, ou Ultimo recibo, xunto cunha
declaracion de non terse dado de baixa na matricula do citado Imposto, ou ben certificado
de situacion con respecto a dito imposto emitido pola Axencia Tributaria.

2.- Certificacion administrativa expedida pola Axencia Tributaria da Axencia Estatal da
Administracion Tributaria.

3.- Certificacion administrativa expedida pola Facenda do Principado de Asturias e Galicia.

4.- Certificacion administrativa, expedida pola Tesouraria Xeral da Seguridade Social.

A solicitude que, habendo sido proposta, non acredite dentro do prazo o cumprimento das
obrigas requiridas ou non presente a documentacién no prazo referido de 3 dias, podera ser
descartada.

Neste caso, a Comision de Seleccion podera decidir se destina ou non a contia de
financiamento asignada a outros proxectos por orde de cualificacion e que cumpran con todas as
condicions da presente convocatoria.

11.- FORMALIZACION DOS CONTRATOS

Unha vez aceptada a proposta pola produtora seleccionada e acreditados os requisitos
para poder ser levada a cabo, formalizarase o correspondente contrato de encargo de producion.

O prazo para a formalizacion destes contratos sera dun mes contado desde a finalizacion
do prazo para a presentacion da documentacion a que fai referencia o apartado anterior.

O transcurso deste prazo sen que chegue a formalizarse o contrato por causas imputables
ao solicitante provocard a caducidade da solicitude e a perda dos dereitos que puidesen
corresponderlle pola seleccion da mesma. Do mesmo xeito que no suposto do apartado anterior,
neste caso, a Comision de Seleccion podera decidir se destina a contia de financiamento asignada
aos proxectos descartados por esta circunstancia para financiar outro proxecto por orde de
cualificacidon e que cumpra con todas as condiciéns da presente convocatoria.

12.- ADQUISICION DE DEREITOS

Como contraprestacion ao importe achegado para a realizacion das producions
audiovisuais, RTPA e CRTVG adquiriran sobre a obra producida a totalidade dos dereitos de
explotacion, incluidos os dereitos de propiedade intelectual e industrial correspondentes, tal e como
se detalla na estipulacion 4.2.

13.- PAGO

A produtora facturard o importe correspondente & achega de cada unha das televisions.
RTPA e CRTVG liquidaran cada unha a sUa parte aos sesenta (60) dias da presentacion da
correspondente factura e mediante transferencia bancaria a conta designada polo solicitante da
seguinte forma:

100% da sua parte & entrega e aceptacion da obra, entendendo que esta aceptacion se
producird cando a obra estea finalizada e se entreguen os materiais necesarios para ser emitida, asi
como calquera outra obriga formal establecida no contrato de encargo de producion.

14.- OBRIGAS
As empresas seleccionadas estaran obrigadas:

a) A presentacion da documentacion requirida e, en especial, os certificados que acrediten
estar ao corrente das obrigas tributarias € coa Seguridade Social.

b) A sinatura dos correspondentes contratos de natureza privada para a cesion dos dereitos
de explotacion da obra audiovisual nos prazos previstos nas presentes bases.

c) A realizacion e entrega das obras antes do 20 de decembro de 2025.

d) A presentacion dunha declaracién responsable que incltia unha memoria xustificativa
simplificada dos gastos correspondentes & produciéon, coa inclusion do numero de factura
correspondente. Asi mesmo, a declaracion responsable garantirda que a marxe de beneficio industrial

en ningun caso supera 0 10%.

e) A todas aquelas outras obrigas que puidesen derivarse da relacion contractual que
finalmente se concerte, incluidas todas as que puidesen desprenderse do principio de boa fe
contractual. En particular, obrigase a despregar a actividade necesaria encamifiada a correcta e
completa finalizacién do proxecto seleccionado.

15.- INCUMPRIMENTO

No suposto de non realizarse de forma completa o Encargo de Produccién, non se
procedera ao pago, Sen prexuizo, se é o caso, da indemnizacion por danos e perdas & que puidese

haber lugar.

ANEXO |

G

SOLICITUDE CONVOCATORIA “ASTURIAS E GALICIA CREAN FICCION”

TTULO DO PROXECTO:

DURACION:

DATOS DA PERSOA SOLICITANTE (persoa fisica ou xuridica)

Nome ou razdn social:

NIF:

DATOS REPRESENTANTE

Nome Primer Apelido

Segundo Apelido

NIF: En calidade de:

DOMICILIO A EFECTOS DE NOTIFICACIONS

Enderezo:

Municipio, Cdédigo Postal e Provincia:

N° de teléfono fixo: N° de teléfono mobil:

Correo electronico:

ORZAMENTO

Orzamento total (IVE non incluido)

Limite orzamentario: 50.000 (IVE non incluido)

EQUIPO HUMANO
(Indicar o numero de persoas en cada caso)

Numero total de persoas que conforman o equipo humano
Sumatorio de a) + b) + ¢)

a) Numero de persoas do equipo humano vinculado ao
Principado de Asturias

b) Numero de persoas do equipo humano vinculado a
Gallicia

c) Numero de persoas do equipo humano vinculadas a
outros territorios

CRITERIOS SOCIAIS
(marcar se procede en cada un dos casos)

Contar con, polo menos, un 40% de mulleres nos postos de
direccion das diferentes categorias profesionais.

Se 0 proxecto incorpora, polo menos, unha persoa con
discapacidade cun grao igual ou superior ao 33 % reconecido
como tal polo organismo competente.

Se 0 proxecto inclie un plan de medidas sostibles, que
impliquen a asuncion de criterios de sustentabilidade en cada
fase da rodaxe.

Incorporacion de audio descripcion.

Versién con lingua de signos.

INFORMACION BASICA SOBRE PROTECCION DE DATOS DE CARACTER PERSOAL

En cumprimento do disposto na Lei Organica 3/2018, do 5 de decembro, de Proteccion de Datos
Persoais e garantia dos dereitos dixitais e do Regulamento (UE) 2016/679, do 27 de abril,
informase sobre o tratamento dos datos de caracter persoal facilitados polos interesados tanto na
solicitude como no resto da documentacion esixida na convocatoria ou derivada da mesma:

Responsable | Radiotelevision del Principado de Asturias SA Unipersonal.
Camin de las Clarisas, 263
33203 Gijon (Asturias)

Finalidade Xestion e tramitacion do procedemento obxecto da convocatoria e, respecto dos
proxectos que obtefnan financiamento, da correspondente relacion contractual

Lexitimacion | Consentimento do interesado, interese publico e interese lexitimo.

Destinatarios | Non se ceden datos a terceiros, salvo obriga legal.
Seran comunicados & Radiotelevision do Principado de Asturias SA Universonal
para levar a cabo os tramites necesarios no desenvolvemento da convocatoria e,
se é 0 caso, execucion dos contratos.

Dereitos Os solicitantes tefien dereito a acceder, rectificar, opoferse, suprimir os datos,
limitar o seu tratamento ou portabilidade dos mesmos, ben por escrito a direccion
do responsable do tratamento ou por correo  electronico a
departamentojuridico@rtpa.es
Asi mesmo, poden presentar reclamacion ante a Axencia Espanola de Proteccion
de Datos en www.aepd.es

Informacion Pddese consultar a informacion adicional detallada sobre a Politica de Privacidade

adicional de RTPA na paxina web de RTPA (http://www.rtpa.es).

Responsable | Corporacion Radio e Television de Galicia, S.A.
Bando, San Marcos S/N
15820 Santiago de Compostela (A Corufa)

Finalidade Xestion e tramitacion do procedemento obxecto da convocatoria e, respecto dos
proxectos que obtenan financiamento, da correspondente relacion contractual

Lexitimacion | Consentimento do interesado, interese publico e interese lexitimo.

Destinatarios | Non se ceden datos a  terceiros, salvo obriga legal.
Seran comunicados a Radiotelevision do Principado de Asturias SA Unipersoal
para levar a cabo os tramites necesarios no desenvolvemento da convocatoria
€, Se € 0 €aso, execucion dos contratos

Derechos Os solicitantes tefien dereito a acceder, rectificar, opoferse, suprimir os datos,
limitar o seu tratamento ou portabilidade dos mesmos, ben por escrito a
direccion do responsable do tratamento ou por correo electronico a
lopd@crtvg.gal
Asi mesmo, poden presentar reclamacion ante a Axencia Espanola de Proteccion
de Datos en www.aepd.es

Informacion Pddese consultar a informacion adicional detallada sobre a Politica de

adicional Privacidade de CRTVG na paxina web de CRTVG (http://www.crtvg.gal).
40

Coa sinatura deste documento de solicitude, presta asi mesmo o seu consentimento para o
tratamento dos datos de carécter persoal segundo a informacién recoliida.

En a de de 2025

Asinado

Sinatura da persoa solicitante ou representante legal

